
Annwyl Weinidog, 

Covid-19: Cymorth i Gymru 

Efallai eich bod yn ymwybodol imi ysgrifennu at yr Ysgrifennydd Gwladol yn gofyn am 

wybodaeth am unrhyw arian a ddarperir i Lywodraeth Cymru i gynorthwyo Cymru o 

ganlyniad i Covid-19. 

Er ein bod yn cydnabod bod achos Covid-19 yn ddigynsail, mae’n bwysig hefyd bod y 

Cynulliad yn ystyried ymateb Llywodraeth Cymru i’r sefyllfa.  Fel y gwyddoch, bydd y 

Pwyllgor Busnes yn ystyried y posibilrwydd y bydd Pwyllgorau yn cyfarfod cyn bo hir, a 

chredaf fod ystyried ymateb ariannol Llywodraeth y DU a Llywodraeth Cymru i’r feirws yn 

flaenoriaeth bennaf. Felly, byddai’n ddefnyddiol pe gallwn gael manylion gennych am 

benderfyniadau cyllido a wnaed er mwyn ymateb i Covid-19, gan gynnwys: 

- y symiau canlyniadol cysylltiedig sy’n deillio o ddyraniadau cyllid y DU,  

- dyraniadau Llywodraeth Cymru i gefnogi gwasanaethau critigol, fel y GIG a gofal 

cymdeithasol, busnes, pwysau ychwanegol ar lywodraeth leol a gwasanaethau eraill; 

- sut mae Llywodraeth Cymru yn blaenoriaethu gwariant. 

 

Yn ogystal â hynny, er mwyn cynllunio ymlaen llaw, byddai’n ddefnyddiol pe gallech roi’r 

wybodaeth ddiweddaraf am: 

- A fydd cyllideb y DU a gyhoeddwyd yn gynharach eleni yn arwain at gyllideb atodol 

gynnar,  

- A fydd yr ymateb i Covid-19 yn arwain at gyllideb atodol gynnar, 

- Pe byddai cyllideb atodol gynnar yn debygol, yr amserlenni posibl sy’n gysylltiedig â 

hynny, a 

- P’un a yw amgylchiadau eithriadol a digynsail Covid-19 a/neu’r cynllun rhyddhau 

cyllid brys ar gyfer y llifogydd yn gynharach eleni wedi arwain at ddefnyddio pwerau 

adran 128 ar gyfer 2019-20.  

 

Edrychaf ymlaen at glywed gennych yn fuan. 

Yn gywir,  

 

Llyr Gruffydd AC 

Cadeirydd y Pwyllgor Cyllid 


